
Borgarráð

       

Svar við fyrirspurn áheyrnarfulltrúa Sósíalistaflokks Íslands um íbúðauppbyggingu á 
reitum Festis hf. og byggingarrétt.

Á fundi borgarráðs þann 30.10.2021 var lögð fram svohljóðandi fyrirspurn áheyrnarfulltrúa 
Sósíalistaflokks Íslands:
„Reykjavíkurborg hefur tilkynnt að til standi að fara í íbúðauppbyggingu á nokkrum reitum 
þar sem Festi hf. rekur í dag bensínstöðvar undir merkjum N1 og verslanir undir merkjum 
Krónunnar. Þetta kemur í kjölfar tillagna sem voru lagðar fram og kynntar 24. júní 2021 í 
borgarráði. Í fjölmiðlum hefur komið fram að Festi mun selja byggingarréttinn, þar sem þau 
séu ekki í byggingarbransanum. Fulltrúi sósíalista spyr af hverju byggingarrétturinn er í 
eigu Festis en ekki Reykjavíkurborgar og útskýringu á því af hverju hann fer ekki til 
Reykjavíkurborgar í kjölfar þeirra samninga sem voru gerðir."

Fyrirspurninni var vísað til umsagnar fjármála- og áhættustýringarsviðs.
Svar við fyrirspurn.

Á fundi borgarráðs þann 9. maí 2019 var samþykkt tillaga borgastjóra um samningsmarkmið, 
sem leggja skal til grundvallar í viðræðum Reykjavíkurborgar við rekstraraðila og lóðarhafa 
eldsneytisstöðva í Reykjavík. Þar voru gefnir möguleikar á að krefjast einungis greiðslu 
gatnagerðargjalda af hendi lóðarhafa og eftir atvikum framkvæmdaaðila vegna fyrirhugaðrar 
uppbyggingar á bensínstöðvalóðum. Ekki yrði greitt fyrir aukin byggingarrétt. 
Reykjavíkurborg fellur frá því að innheimta byggingarréttargjöld á þeim lóðum sem byggt 
verður upp á en greiða þarf gatnagerðargjöld. Eins gilda samningsmarkmið 
Reykjavíkurborgar um að 20 prósent af íbúðunum verði leiguíbúðir og að Félagsbústaðir hafi 
kauprétt á 5% af íbúðum.
Er þetta áfangi í að fækka bensínstöðvum innan þéttbýlis borgarinnar, þéttingu byggðar og að 
draga úr landrýmisþörf stöðvanna. Þá er þetta áfangi í að undirstrika enn frekar mikilvægi 
vistvænni ferðamáta og komandi orkuskipti í bílsamgöngum. 

Þann 24. júní s.l. samþykkti borgarráð síðan samkomulag við Festi hf. og Krónuna ehf. vegna 
fyrirhugaðra breytinga á aðstöðu eldsneytisstöðva N1 þar sem tekið er tillit til þessa. 
Lóðarhafar greiða hins vegar fyrir stækkun lóða og fyrir aukið byggingarmagn vegna 
stækkunar lóða og á þetta sérstaklega við um lóð Krónunnar í Rofabæ og lóð Festis við 
Elliðabraut.

